
第一回至二十六回起自西晋武帝太康元年庚子岁四月，止 

于西晋惠帝永熙元年庚戌岁，首尾共十一年事实。 
   
   

 
第一回 王浚王浑大争功 

 
 

  庚子太康元年五月，却说晋世祖姓司马氏，名炎，字安世， 
乃河南人。司马昭之子，司马懿之孙也。纂魏陈留王之位，自 
立为世祖武皇帝，国号大晋，改元太康，都于洛阳。是岁首月， 
帝以杜预、王浑、王浚三将率水军十五万去伐江东，所向皆克。 
浚兵直抵石头，吴主孙皓大惧，面缚舆榇，诣浚军门投降。王 
浚焚榇受降，遂入建业屯扎。封宫门府库，令人守把，待王浑 
至。 
  明日，王浑兵始济江，闻浚已专受纳吴降，先得入城，因 
此王浑以浚不待己至，先受皓降，意甚愧忿。欲以兵攻浚，当 
参军何攀谏止之。攀又急来劝浚曰：“足下成此大功，朝廷所 
闻。奈王将军疾足下专纳吴降，不待其至，心甚有不忿之意， 
欲将兵来攻足下。昔许由、巢父曾让天子之贵，今世称为大贤。 
足下何不效之，以是功让与之，岂不美乎？”王浚曰：“市道 
之人，尚争半钱之利，灭吴大勋，安肯逊彼？舜何人也？予何 
人也？彼丈夫也，我丈夫也。天生德于予，王浑其奈我何？吾 

